
क्रमं सं : ५४
कोड नम्बर : ३८११
प्रकाशकः रुम टु रिड
लेखकः सोमोर पोंग्याभोंग
चित्रकारः ओलोथ सेन्थीक्याक
अनुवादक : अनन्त वाग्ले
नेपाली अनुवाद सम्पादकः महेश पौड्याल
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल(एड्राड)
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, कृष्णदिप सिग्देल, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
गर्मी मौसम थियो र बाख्रीलाई गर्मीको अनुभव हुन थाल्यो । गर्मी
दिनहुँ बढिरहेको थियो । अब बाख्रीले शीतल छहारी कहाँ पाउली त?

एक बिहानको कुरा हो, एउटी बाख्री चरिरहेको थिई । 'ओहो यो वर्षको
सुरुमै के सारो गर्मी भएको ।', उसले सोची ।

'यो उधुम गर्मीबाट बच्न मैले शीतल छहारी खोज्नै पर्छ ।' बाख्रीले
विचार गरी । उसले कमलको एउटा पात लुछेर ल्याई र त्यसको छहारीमा बसी ।

तर कमलको पात छिनभरमै घामले ओइलायो । अनि बाख्रीले केराको पात ल्याई
र त्यसको छहारीमा बसी ।
तर मध्यान्हको घाम यति चर्को थियो कि केराको पात पनि छिटै नै ओइलाइ
हाल्यो ।

बाख्री रुखको हाँगाले छहारी बनाउन भनी जङ्गलतिर कुदी । तर तातो
हावाले रुखका सबै पातहरु उडाएको थियो ।

केही गाउँले घर बनाउँदै थिए । बाख्रीले यो देखी । 'म पनि एउटा त्यस्तै
बलियो घर बनाउन सिक्छु ।', बाख्रीले विचार गरी।

केहीबेर गाउँलेको काम हेरेपछि के गर्नु पर्ने रहेछ भन्ने उसले बुझी
। उसले रुखका हाँगाबिँगा जम्मा गरी । उसले केराका पातहरु बटुली ।

बाख्रीले खाँबा गाड्न खाल्डो खनी । खाँबा गाडेर माथि पनि हाँगाबिँगा
मिलाई । केराको पातले छापेर
राम्ररी बाँधी । उसले मिहिनेतसाथ काम गरेकीले उसको जिउ अरू दिनको
भन्दा बढी तातेको थियो ।

उसले काम सकेको मात्र के थिई, तातो हावा बहन थाल्यो । तर यसपटक तातो
हावाले केराको पात उडाउन सकेन ।

बाख्री अब घरभित्र बसी । 'अब म गर्मीबाट जोगिएँ ।' ऊ खुसी भई । उसले
मनमनै भनी 'अब मज्जाले सुत्नुपर्छ ।'

यो केहि शब्द चिनिसकेका र नया शब्द सिक्न सक्ने बालबालिकाका लागि
तयार पारिएको दोस्रो तहको पहुंचयुक्त पुस्तक हो।

                            14 / 15



 

बाख्रीको घर

Powered by TCPDF (www.tcpdf.org)

                            15 / 15

http://www.tcpdf.org

